H NOYBEΛΑ ΤΟΥ ΓΥΓΗ ΚΑΙ ΤΟΥ ΚΑΝΔΑΥΛΗ
1. Ξάνθου, Λυδικά. Παραδίδεται από τον Νικόλαο Δαμασκηνό (FHG iii. 383).

 Ὅτι Σαδυάττης ( 42 ) ὁ ἔσχατος βασιλεὺς Λυδῶν κατελύθη τρόπῳ τοιούτῳ. ῏Ην τις ἐν Σάρδεσι Δασκύλου θεῖος τοῦ εἰς Πόντον ἀποχωρήσαντος͵ Ἄρδυς ὄνομα͵ Γύγεω παῖς· οὗτος Σαδυάττῃ τῷ βασιλεῖ ἐνέτυχεν ( 43 ) ἀχθόμενος ἀτεκνίᾳ δοῦναί οἱ μεταπεμψαμένῳ Δάσκυλον ἐκ τοῦ Πόντου θέσθαι παῖδα͵ ὡς μὴ ἔρημος αὐτοῖς ὁ οἶκος γένοιτο͵ αὐτοῦ μὲν ὄντος ἄπαιδος͵ ἐκείνων δὲ οἰχομένων· ἐπιεικὲς δὲ ἤδη εἶναι σπένδεσθαι τοῖς Δασκυλίοις· καὶ γὰρ τοὺς τοῦ βασιλέως προπάτο ρας ( 44 ) ἔφη καλεῖν αὐτοὺς εἰς Λυδίαν ἀπὸ τῆς φυγῆς. Ταῦτα δεομένῳ τῷ Ἄρδυϊ δίδωσιν ὁ βασιλεὺς͵ καὶ ὃς ἐπὶ Δάσκυλον πέμψας͵ εἰς Λυδίαν αὐτὸν ἐκάλει. Ὁ δὲ φιλοχωρῶν οὐχ ὑπήκουσε· τὸν μέντοι παῖδα Γύγην ἔπεμψε͵ περὶ ιη ἔτη γεγονότα. Τοῦτον ἐλθόντα δέχεται ὁ Ἄρδυς καὶ παῖδα ἀπέδειξεν. ῏Ην δὲ ὁ Γύγης κάλλει τε καὶ μεγέθει διαφέρων͵ τά τε πολέμια γενναῖος͵ καὶ τῶν ἡλίκων μακρῷ τὰ πάντα ἄριστος͵ ἵππων τε καὶ ὅπλων χρῆσιν ἤσκει. Καί τις ὑπὲρ αὐτοῦ λόγος ἐφοίτησεν πρὸς βασιλέα͵ οἷος εἴη κατά τε ἔργα καὶ  ἰδέαν ( 45 )͵ εἴτε καὶ ὄντως ἐπαινοῦντος τοῦ λέγοντος͵ εἴτε καὶ ὑπὸ φθόνου͵ ὡς ἂν αὐτῷ κακόν τι γένοιτο. Βασιλεὺς δὲ ἡσθεὶς μετεπέμψατο τὸν Γύγην͵ καὶ θεασάμενος ἠγάσθη τό τε εἶδος καὶ τὸ μέγεθος͵ ἐκέλευσέ τε μετὰ τῶν δορυφόρων εἶναι. Ὀλίγου δὲ χρόνου καὶ αὐτὸς͵ ὥς φασιν͵ ὑποτοπήσας τὸ γενναῖον τοῦ νεανίσκου͵ ἐκ μὲν τοῦ φανεροῦ διαφθείρειν αὐτὸν οὐκ ἐβούλετο͵ μηδεμιᾶς ὑπούσης αἰτίας͵ ἑτέρῳ μέντοι τρόπῳ͵ πόνους προστάτ των χαλεπούς τε καὶ μεγάλους͵ ἐπί τε κάπρους καὶ ἄλλα θηρία στέλλων. Ἅπαντα δὲ Γύγης ῥώμῃ κατειρ γάζετο· κἄπειτα ὑπ΄ αὐτῶν τούτων μεταβαλὼν ( 46 ) ὁ Σαδυάττης ( 47 ) ἔστεργεν αὐτὸν͵ θαυμάζων τὸ δραστήριον͵ καὶ τῆς πρόσθεν ὑποψίας λήξας γῆν αὐτῷ πολλὴν ἐνεχείρισεν. Ἐν ᾧ ἄριστα ἔπραξεν ὁ Γύγης. Ἐπεὶ δὲ αὐτὸν σφόδρα ἔστεργε καὶ πάντων μάλιστα προὐτίμα͵ πολλοὶ δὴ ( 48 ) διὰ φθόνον ἤχθοντό οἱ καὶ ἐμέμφοντο τῷ βασιλεῖ͵ ὧν καὶ Λίξος τοῦ Τυλωνίου γένους ( 49 ). Οὗτος τὸν Σαδυάττην ᾐτιᾶτο͵ ὅτι τὸν Γύγην ἐχθρὸν πατέρων ὄντα μεγάλως ἀσπάζεται καὶ πάν τως ( 50 ) ἡγεμόνα ἀποδείξει. Ὁ δ΄ οὐ προσεῖχε τὸν νοῦν͵ ἀλλ΄ ὑπὸ φθόνου ᾤετο ταῦτα λέγειν. Ἐπεὶ δὲ πολλάκις ταῦτα λέγων ὁ Λίξος οὐκ ἔπειθε͵ μαίνεσθαι προσποιηθεὶς͵ διὰ τοῦ Σάρδεων ἄστεος φοιτῶν ( 51 ) ἐβόα͵ ὅτι Σαδυάττην ( 52 ) τὸν βασιλέα κτείνειν μέλλοι Γύγης ὁ Δασκύλου. Ἐκ τούτων [γαμεῖν] ἔμελλε ( 53 ) Σαδυάττης τὴν Ἀρνώσσου θυγατέρα ὄνομα Τουδὼ τοῦ Μυ σῶν ( 54 ) βασιλέως͵ ὅστις πόλιν Ἀρδύνιον ( 55 ) ἔκτισεν ἐν Θήβης πεδίῳ. Ἐπεὶ δὲ καιρὸς ἦν μετιέναι τὴν γυναῖκα͵ ἅρμα ζεύξας καὶ Γύγην ἐπιβιβάσας ἐπ΄ αὐτὸ͵ ἐξέπεμψε παρὰ τὸν πενθερὸν͵ ὡς ἂν κομίσειε τὴν νύμφην. Φασὶ δὲ τέρας ( 56 ) αὐτοῖς τοιόνδε συνενεχθῆναι· ἀετοὺς β ὑπερμεγέθεις͵ ἡνίκ΄ ἔμελλον ἐξορμᾶν͵ ἐφίζεσθαι ἐπὶ τὸν θάλαμον ἔνθα ἦν͵ τοὺς δὲ μάντες εἰπεῖν͵ ὅτι δυοῖν βασιλέων ἡ παῖς γυνὴ ἔσοιτο ἐν τῇ πρώτῃ νυκτί. Μετ΄ οὐ πολὺ δὲ Γύγης παρῆν͵ καὶ τοῦ πατρὸς δόντος τὴν νύμφην ἀπεκόμιζεν· ὀχούμενος δ΄ ἐπὶ τοῦ ἅρματος ὁ Γύγης εἰς ἔρωτα ἐνέπεσε͵ καὶ καρτερεῖν οὐ δυνάμε νος͵ ἐπειρᾶτο αὐτὴν καί τι καὶ προσεφιλοφρονεῖτο. Ἡ δὲ μάλα καρτερῶς ἀναινομένη ἐξεπικραίνετό τε καὶ ἠπείλει αὐτῷ πολλὰ καὶ δεινά. Ὡς δὲ ἀφίκετο παρὰ τὸν βασιλέα͵ πάντ΄ ἐφρασεν ὅσα ὁ Γύγης ἐποίει͵ καὶ ὡς μιγῆναί οἱ ἤθελεν. Ὁ δὲ ὀργισθεὶς ὤμοσε τῇ ὑστεραίᾳ Γύγην κτείνειν. Ταῦτα ἤκουσε θεράπαινα παροῦσα ἐν τῷ δωματίῳ͵ στέργουσα σφόδρα τὸν Γύγην. Ἡ δὲ πάντ΄ ἐκείνῳ παραχρῆμα ἤγγειλεν. Ὁ δὲ νυκτὸς ἔτι οὔσης περιδραμὼν τοὺς φίλους͵ κοινοῦται τὸν λόγον καὶ ἀξιοῖ ( 57 ) βοηθεῖν ὁρμῶντι κτείνειν τὸν βασιλέα. Προσανεμίμνησκε δὲ καὶ τῆς Ἄρδυος ἀρᾶς͵ ὅτι ἐπη ράσατο τοῖς Δασκύλου φονεῦσι. Κρίνων δ΄ οὖν ἐκ τῶν παρόντων ἀνελεῖν Σαδυάττην μᾶλλόν περ ἢ αὐτὸς ἀποθανεῖν ὑπ΄ αὐτοῦ͵ ἐπεὶ τοὺς πιστοτάτους τῶν φίλων ηὐτρεπίσατο͵ ἵεται σὺν ξίφει ἐπ΄ αὐτὸν͵ τῆς δὲ θεραπαίνης τὰς θύρας τοῦ δωματίου διοιξάσης͵ ἐπεισελθὼν κτείνει καθεύδοντα Σαδυάττην ( 58 ) βασιλεύσαντα ἔτη γ ( 59 ). Ἕωθεν δὲ καθ΄ ἡσυχίαν μετεπέμπετο ἕκαστον τῶν φίλων καὶ τῶν ἐχθρῶν͵ ὡς τοῦ βασιλέως αὐτοὺς καλοῦντος͵ καὶ τοὺς μὲν ἀνῄρει οὓς ᾤετο ἐναντίους ἔσεσθαι͵ τοῖς δὲ δῶρα διδοὺς ἐπικούρους ἐποιεῖτο. Ἐπεὶ δὲ αὐτῷ πολλοὶ συνηλίσθησαν͵ ἐπιβατεύων τῆς ἀρχῆς πασσυ δεὶ ( 60 ) ἐξοπλίζεται͵ καὶ ἐξέρχεται εἰς τὴν ἀγορὰν καὶ συγκαλεῖ Λυδοὺς εἰς ἐκκλησίαν. Οἱ δὲ τὸ μὲν πρῶτον ἐταράχθησαν͵ δυσανασχετοῦντες τὸ ἔργον͵ καὶ ἐπὶ Γύγην ὡρμῶντο· πραΰνοντος δ΄ αὐτοὺς ἐκείνου καὶ λόγον αἰτουμένου͵ ὡς ἂν διδάξῃ τὸ πλῆθος περὶ ὧν ἠγνόει μάλιστα͵ τοῦ θορύβου ἔληξαν͵ τὰ μὲν ἀκοῦσαί τι σαφὲς ἐπιποθοῦντες͵ τὰ δὲ καὶ φοβούμενοι τοὺς ὁπλίτας͵ καὶ ἐσιώπησαν. Καὶ ἔπεμψαν εἰς Δελφοὺς πευσόμενοι εἰ Γύγην στήσαιντο ἑαυτῶν βασιλέα. Θεὸς δ΄ ἐκέλευσε τοσόνδε προειπὼν͵ ὅτι τοῖς Ἡρακλείδαις εἰς πέμπτην γενεὰν ἥκοι τίσις παρὰ τῶν Μερμναδῶν ( 61 ). Τοὐντεῦθεν Γύ γης ὁ Δασκύλου Λυδῶν βασιλεύει͵ καὶ γαμεῖ τὴν Μυ σὴν γυναῖκα͵ ἥντινα Σαδυάττης ( 62 ) ἠγάγετο͵ οὐδὲν μνησικακήσας ὧν αὐτοῦ κατεῖπε πρὸς ἐκεῖνον. 
2. Πλάτων, Πολιτεία, 359d-360d
     Ὡς δὲ καὶ οἱ ἐπιτηδεύοντες ἀδυναμίᾳ τοῦ ἀδικεῖν ἄκοντες αὐτὸ ἐπιτηδεύουσι͵ μάλιστ΄ ἂν αἰσθοίμεθα͵ εἰ τοιόνδε ποιήσαιμεν τῇ διανοίᾳ· δόντες ἐξουσίαν ἑκατέρῳ ποιεῖν ὅτι ἂν βούληται͵ τῷ τε δικαίῳ καὶ τῷ ἀδίκῳ͵ εἶτ΄ ἐπακολουθήσαιμεν θεώμενοι ποῖ ἡ ἐπιθυμία ἑκάτερον ἄξει. ἐπ΄ αὐτοφώρῳ οὖν λάβοιμεν ἂν τὸν δίκαιον τῷ ἀδίκῳ εἰς ταὐτὸν ἰόντα διὰ τὴν πλεονεξίαν͵ ὃ πᾶσα φύσις διώκειν πέφυκεν ὡς ἀγαθόν͵ νόμῳ δὲ βίᾳ παράγεται ἐπὶ τὴν τοῦ ἴσου τιμήν. εἴη δ΄ ἂν ἡ ἐξουσία ἣν λέγω τοιάδε μάλιστα͵ εἰ αὐτοῖς γένοιτο οἵαν 359.d ποτέ φασιν δύναμιν τῷ [Γύγου] τοῦ Λυδοῦ προγόνῳ γενέσθαι. εἶναι μὲν γὰρ αὐτὸν ποιμένα θητεύοντα παρὰ τῷ τότε Λυδίας ἄρχοντι͵ ὄμβρου δὲ πολλοῦ γενομένου καὶ σεισμοῦ ῥαγῆναί τι τῆς γῆς καὶ γενέσθαι χάσμα κατὰ τὸν τόπον ᾗ ἔνεμεν. ἰδόντα δὲ καὶ θαυμάσαντα καταβῆναι καὶ ἰδεῖν ἄλλα τε δὴ ἃ μυθολογοῦσιν θαυμαστὰ καὶ ἵππον χαλκοῦν͵ κοῖλον͵ θυρίδας ἔχοντα͵ καθ΄ ἃς ἐγκύψαντα ἰδεῖν ἐνόντα νεκρόν͵ ὡς φαίνεσθαι μείζω ἢ κατ΄ ἄνθρωπον͵ τοῦτον δὲ ἄλλο μὲν οὐδέν͵ περὶ δὲ 359.e τῇ χειρὶ χρυσοῦν δακτύλιον ὄντα περιελόμενον ἐκβῆναι. συλλόγου δὲ γενομένου τοῖς ποιμέσιν εἰωθότος͵ ἵν΄ ἐξαγγέλλοιεν κατὰ μῆνα τῷ βασιλεῖ τὰ περὶ τὰ ποίμνια͵ ἀφικέσθαι καὶ ἐκεῖνον ἔχοντα τὸν δακτύλιον· καθήμενον οὖν μετὰ τῶν ἄλλων τυχεῖν τὴν σφενδόνην τοῦ δακτυλίου περιαγαγόντα πρὸς ἑαυτὸν εἰς τὸ εἴσω τῆς χειρός͵ τούτου δὲ γενομένου ἀφανῆ αὐτὸν γενέσθαι τοῖς παρακαθημένοις͵ καὶ διαλέγεσθαι ὡς περὶ οἰχομένου. καὶ τὸν θαυμάζειν τε καὶ πάλιν ἐπιψηλαφῶντα τὸν δακτύλιον στρέψαι ἔξω τὴν σφενδόνην͵ καὶ στρέψαντα φανερὸν γενέσθαι. καὶ τοῦτο ἐννοήσαντα ἀποπειρᾶσθαι τοῦ δακτυλίου εἰ ταύτην ἔχοι τὴν δύναμιν͵ καὶ αὐτῷ οὕτω συμβαίνειν͵ στρέφοντι μὲν εἴσω τὴν σφενδόνην ἀδήλῳ γίγνεσθαι͵ ἔξω δὲ δήλῳ· αἰσθόμενον δὲ εὐθὺς διαπράξασθαι τῶν ἀγγέλων γενέσθαι τῶν παρὰ τὸν βασιλέα͵ ἐλθόντα 360.b δὲ καὶ τὴν γυναῖκα αὐτοῦ μοιχεύσαντα͵ μετ΄ ἐκείνης ἐπιθέμενον τῷ βασιλεῖ ἀποκτεῖναι καὶ τὴν ἀρχὴν οὕτω κατασχεῖν. εἰ οὖν δύο τοιούτω δακτυλίω γενοίσθην͵ καὶ τὸν μὲν ὁ δίκαιος        περιθεῖτο͵ τὸν δὲ ὁ ἄδικος͵ οὐδεὶς ἂν γένοιτο͵ ὡς δόξειεν͵ οὕτως ἀδαμάντινος͵ ὃς ἂν μείνειεν ἐν τῇ δικαιοσύνῃ καὶ τολμήσειεν ἀπέχεσθαι τῶν ἀλλοτρίων καὶ μὴ ἅπτεσθαι͵ ἐξὸν αὐτῷ καὶ ἐκ τῆς ἀγορᾶς ἀδεῶς ὅτι βούλοιτο λαμβάνειν͵ 360.c καὶ εἰσιόντι εἰς τὰς οἰκίας συγγίγνεσθαι ὅτῳ βούλοιτο͵ καὶ ἀποκτεινύναι καὶ ἐκ δεσμῶν λύειν οὕστινας βούλοιτο͵ καὶ τἆλλα πράττειν ἐν τοῖς ἀνθρώποις ἰσόθεον ὄντα. 
3. Πλουτάρχου, Moralia 302

Κανδαύλης ἀπαξιώσας ἑνὶ τῶν ἑταίρων φορεῖν ἔδωκεν. ἐπεὶ δὲ Γύγης ἀποστὰς ἐπολέμει πρὸς αὐτόν...
4. Αρχίλοχος (West 19)

 οὔ μοι τὰ Γύγεω τοῦ πολυχρύσου μέλει͵ οὐδ΄ εἷλέ πώ με ζῆλος͵ οὐδ΄ ἀγαίομαι θεῶν ἔργα͵ μεγάλης δ΄ οὐκ ἐρέω τυραννίδος· ἀπόπροθεν γάρ ἐστιν ὀφθαλμῶν ἐμῶν.

